
Txillardegi 

Gorantza ote ? 
Hauxe da askotan entzuten 

den galdera: oro har, gorantza 
doa Euskal Herria? ala beheran-
tza? Eta zail da erantzuten. 

Galdera era bikoitz honetara 
erantzun behar baita: gorantza 
doa euskara? gorantza al doa 
abertzaletasuna? 

Alegia, noruntz doaz gure he-
rriaren izana eta nahia? 

Zertan gauden galdetzeak ere 
bere balioa du. Noski. 

Baina zertan gauden galde-
tzea baino adierazgarriagoa da 
zertaratzen ari garen. Gaur gau-
den egoera hau aurreko urte eta 
mendeetan mamitu baitzen. 

Alde batzutatik gorantza ari 
garela gauza nabarmena da. Ma-
drileren gorrotoaren maila hazko-
rra da seinalerik seguruena. 

Baina Catalunyan, adibidez, 
urte hauetan finkatu dute betirako 
Kataluña katalana dela; eta kata-
lana izateko katalanera dela ezin-
bestezko oinarria. 

Hemen ez. Aski da, adibidez, 
Autonomia betean, eta abertzale-
ak agintean egon omen garen ur-
te eta eskualdeetan, mila oroita-
rritan euskara ahazturik utzi 
dugun erdal harri eta burdin 
arrasto adierazgarria. Letreroena, 
alegia. 

Adierazgarri axala? Horra 
hor, horretaraz gero, prentsa er-
daldun eta espainizale amorratua-
ren indarra. Eta gaur hori, institu-
zio asko eta asko «gure» 
eskuetan dagoelarik. 

Hemen aurrera egin du gu-
txiengo batek. Zalantzarik gabe: 
bai. 

Baina Lizarra-Garazi-ren go-
rabehera hitsek ongi erakusten 
dutenez, Espainia dugu nagusi 
oraindik. Bihotzetan, mihietan 
eta buruetan. 

Hauxe bai kezkagarria. Geroa 
gure aurrean ari baita gauzatzen. 


